
[Anno 1392 ]
 

Wenemer to parlẏn hinr(ic) van stoue to gresse vnd(e) holtstre / nemen bulebusses perde . /
 

I(tem) clawes olde vnde tydeke des wademesters zone van warẏn / de nemen  p(er)de by kropelin de
vorkoften ze to stenuelde vnde / dat secht jesse dar were ysac mede . /
 

I(tem) jesse der de na(m) des kroghers perde van kryttzow . /
 

Item clawes olde de nam allene vij perde hir in deme lande de na(m) / em hinric van kryttzow wedder
vnd(e) sede he haddet hir den here(n) / to vntboden /
 

I(tem) ysac vnd(e) clawes olde . vnd(e) tydeke wademest(er) de nemen perde / to poytzekendorpe /
 

I(tem) henneke scutte vnd(e) vicke kru(m)messe . vnd(e) der stocuysschesche(n) / zone van dem
hermenshaghen . vnd(e) clawes olde de nemen de p(er)de / to pantzow bynnen dren weken /
 

I(tem) vrouwe hezeken zone van boccholte vnde een het berchane de / pleghen hir ok vele to rydende
in dat lant /
 

I(tem) Nuͦrre de vorkofte ok eyn perd dat horde rodenbeken . /
 

Dyt sint de ghenen dede mede weren in der ersten reyze to dem / ersten Tymme knoke Ghozegarde .
huͦnt . vnd(e) mu(n)t . kakebille / Henneke ruchchow . Claus cappellen zone . Dysteluẏng yachim . /
Henneke sechther . Wackerbard to kowalle . Henneke muͦes . got=/scalk rusche . Henneke rusche .
Henneke hazenkop hinr(ic) gydemest(er) //
 

Dyt sint de ghenen de de peerde dar tho heelden mar.quarde / swarehand . Peter scutte Mattes starke
deetleues knocke / Reẏmer rẏke . /
 

Dyt is de leste reẏze . Tymme knoke . hund vnd(e) [Muris...]  / vẏng . Reẏmer Ryke  . Peter scutte .
gotscalk Rusche . ÿachnim  Hen/neke Rusche . Zẏuerd boekwolt . henneke Hazenkop /
 

[anno xcij]
 

To der Reyze do Claus tukkeswerd an Reden ward . Tymme / knoke . ghuzegarde . huͦnt .vnde Huͦnt .
yachym dysteluynk / Reymer Ryke . Zwarehand . henneke hazenkop 1 . kakebille [...] / kerbard .
gotscalk klenowen  zone .do ze vth reden  do werden / ze nacht . by der wedewendorpe . in deme dorpe
dar v(m)me zin Hennyk de holt to to wedewendorp vnde is ok beruchtet2 / ze vo(r)uestet in der

jeghenwardecheyt her Johan modwyllen / vnd(e) her nycolaus bukow /
 

[anno xcij]
 

Dyt is do ty(m)me knoke vnse borghere sloch . dar was mede / Ty(m)me knoke . henneke hazenkop 3 .
dysteluyng hunt vnd(e) mu(n)ter / Reymer Ryke . Yachym de holt to myd wackerbarde de wonet to /
kowalle . Hinr(ic) scuͦte zin vader wonet to dem bruͦke Borquard / swarehand4 Jt(em) twe vth deme
lant to holsten de ene het Hinric / stuͦr de andere Claus worpel gotscalk Rusche  de holt to / Haken
van tzuͦlow to kersin vnd(e) henneke Rusche de holt to / myd ludeken van borewolde in dem lande to
holsten5 Jt(em) hinr(ic) / gyldemester  Jt(em) Nyckels starke Deetleues knecht . Peter scutte / Jt(em)
Curd van vlanderen . Jt(em) vlandernare to muste . dar v(m)me / den vorsc(re)uen(en) mort den ze
hebbe(n) dan vp mynes here(n) straten / sint ze voruestet in der jeghenwardegheyt der here(n)
vorbenom(et) .
 

[anno xcij]
 

Do ty(m)me knoke int lant Reet tor lesten Reẏze do was he to / dem voghedeshaghene nacht . myd
eneme de het hermen [...] / dar was mede zyuerd boccholt . zwarehant 6 Dysteluynk [...] / vnde mu(n)t
. Reymer Ryke . gotscalk Rusche . henneke Ruschen [...] / henneke hazenkop7 . desse sint myd Rechte
vor vestet v(m)me den [...] / den ze dan hebbet in der jeghenwardeghet myner here(n) vorbenom(et) /
Do ze wedder vth Reden do weren ze nacht to darghun in deme / teghelbruͦke
 
 
 
______________

1 Zwarehand . henneke hazenkop durchgestrichen
2 Hennyk de holt to to wedewendorp vnde is ok beruchtet durchgestrichen
3 henneke hazenkop  durchgestrichen
4 Borquard swarehand durchgestrichen
5 gotscalk Rusche  de holt to / Haken van tzuͦlow to kersin vnd(e) henneke Rusche de holt to /
myd ludeken van borewolde in dem lande to holsten durchgestrichen

6 zyuerd boccholt . zwarehant durchgestrichen
7 gotscalk Rusche . henneke Ruschen ... henneke hazenkop  durchgestrichen


